Tézongisa lokumu epai ya Nkolo mpe Mobikisi na biso Yesu Kristo.
Boyei bolamu toyekola maloba ya Nzambe.

Ezali polele ete na bomoi ya moto, Yesu abenga biso mbala
mibale na ndenge ekeseni. Téyeba ndenge abengaki bayekoli na
Ye, liboso mpe nsima, mpo téyeba mpe ndenge abengaka biso
lelo.

1. Libengami ya Liboso ya Yesu

Libengami ya liboso ezalaki ya pete, ya bolamu, mpe ya elikya.
Yesu akutaki bato na ye ndenge bazalaki kati na misala na bango

ya mokolo na mokolo.

Petelo na Andre bazalaki kozwa mbisi tango Yesu ayaki mpe
alobaki:

“Boélanda ngai, mpe nakokdmisa bino bato ya kozwa bato.”
Matai 4:19 (Mokanda na Bomoi)



Matayo, azalaki na bureau ya koleka mpako tango Yesu alobaki:

“Landa ngai.” Matayo atelemaki mpe alandaki Ye.
Matai 9:9 (Mokanda na Bomoi)

Na libengami oyo ya liboso, Yesu apesaki ndingisa, elikya, mpe
bilaka. Ezalaki te libengami ya mpasi.

Na Natanaele, Yesu alobaki:

“Okédmona Lola efungwami mpe baanzelu ya Nzambe bazali
kokita mpe komata epai ya Mwana ya Moto.”
Yoane 1:51 (Mokanda na Bomoi)

Libengami ya liboso ezalaki ya bolamu, ya elikya, ya kondima
ezalaki na litomba ya koyamba moto pene na Ye.

2. Libengami ya Mibale ya Yesu



Kasi libengami ya mibale ezalaki mozindo, makasi, mpe eleki oyo
ya liboso na motuya. Na libengami oyo, Yesu abengaki bato
nyonso bato ya libota na Ye mpe ebele ya bato.

Moto moko te akozongela liboso; abengaki ebele mpe alobaki:

“Moto nyonso alingi kozala moyekoli na Ngai, asengeli
komilona, akumba ekulusu na ye, mpe alandela Ngai.”
Marko 8:34 (Mokanda na Bomoi)

Na libengami ya mibale:

Ata mwasi, mobali, bilenge, bakolo nyonso babengi.

Ezali libengami ya komilona, ya kopesa bomoi, ya kokanga
motema.

Ata Petelo, oyo abengamaki liboso na moto, sik’'oyo asengami
kozongela mokano: ‘Okotikala? Okolanda naino na motuya
nyonso?’



Na tango mosusu, bayekoli mingi baboyaki mpo makambo ezalaki

makasi:

“Bayekoli mingi batikaki Ye mpe balandaki Ye lisusu te.”
Yoane 6:66 (Mokanda na Bomoi)

Yesu atunaki bayekoli zomi na mibale:

“Bino mpe bolingi kokende?”
Yoane 6:67 (Mokanda na Bomoi)

Petelo alobaki malamu:

“Nkolo, tokokende epai ya nani? Na Yo nde maloba ya bomoi
ya seko ezali...”
Yoane 6:68-69 (Mokanda na Bomoi)



Yesu asengaki te ete bato bazongela. Apesaki bango bonsomi.
Bilaka ya libengami ya liboso ezali kaka mpo na baoyo batikala
kino suka.

3. Kotalela Libengami ya Liboso Te Koleka Ya Mibale

Ndeko, tango Yesu abengaki yo liboso, alingaki kopesa yo elikya,
bilaka, mpe bozindo ya bomoi ya sika.

Kasi sik’oyo, libengami ya mibale ezali koya libengami ya
komekama.

Baoyo nyonso baoyokaki bilembeli ya liboso (Petelo, Yoane,
Natanaele), na nsima basengelaki:

Komilona

Kokumba ekulusu

Kobotama na mitema

Libengami ya mibale epekisi moto te ya liboso. Nzambe abengaka
bato nyonso lisusu lokola ezali libengami ya liboso. Elingi koloba:



mokolo moko moko asengeli kozongisa motema na Ye lisusu na

sika.

4. Boyekoli ya Solo Esengaka Komilona mpe Kofungola Mitema

Tika mokristu ya molinga-bolinga te.

Tika komikumisa na makambo ya mayele, bimonaneli, to makabo
ya Elimo.

Tika masumu, bomoi ya mokili, mobongisi ya misuni, bilamba ya
sekele-bokasi te.

Biblia elobi:

“Nalingi mpe basi balata bilamba ya kimia mpe ya lokumu, te
bilamba ya motuya mingi, mapelaso, ebele ya bilamba ya
valé.”

1 Timote 2:9 (Mokanda na Bomoi)

Zala mosantu.
Boma misala ya mokili.



Tika molong) ya mokili ata soki banyoko.

Na suka, okopesa motuya mpe okotika mokili na esika oyo:
ekopesa yo motole ya bomoi.

Kaka boye:

“Bato ebele babengami, kasi moke bazwama.”
Matai 22:14 (Mokanda na Bomoi)

Tobundela kozala kati na baoyo Nzambe aponi.

Tika Nzambe apambola yo.
Maranatha!

[0 Yangana lisusu mpo okéma na esika na biso ya WhatsApp:
https://whatsapp.com/channel/0029Vb6labc8VOtfRgKKY11ly

